
Skopri l-Forzi 
tan-Natura 

bil-programm tas-sajf tal-Esplora

Għall-buking tal-iskejjel, jekk jogħġbok ikkuntattja l-uffiċċju 

tal-buking tagħna:

esplora.bookings@gov.mt

Dan is-sajf il-viżitaturi huma mistiedna għal missjoni tal-elementi 
biex jiskopru kif il-forzi fundamentali tan-natura jsawru d-dinja 
tagħna. Permezz tal-logħob, l-esperimentazzjoni u l-irrakkuntar 

tal-istejjer il-familji jesploraw l-elementi tal-arja, l-ilma, l-art u 
n-nar, u jiskopru kif kull wieħed minnhom iġib ruħu, jinteraġixxi u 
jsostni l-ħajja. Minn bżieżaq sospiżi fl-arja u ilma ġieri sa fjammi 

qawwija u fossili moħbija, kull esperjenza tikxef aspett differenti 
tad-dinja naturali. Il-programm jgħaqqad l-ispettaklu mal-

iskoperta fil-prattika, filwaqt li jgħaqqad l-ideat xjentifiċi mal-
ħajja ta’ kuljum u mal-ambjent naturali ta’ madwarna. Imfassla 

għal gruppi ta’ etajiet differenti l-esperjenzi jinkoraġġixxu 
l-kurżità, l-esplorazzjoni u t-tagħlim bil-ferħ madwar iċ-ċentru 

kollu.

Lulju - Settembru



Beautiful bubbles 

Wirja Xjentifika Interattiva
 
Kulħadd togħġbu l-wirja tal-bżieżaq ta’ Esplora! Hija l-unika wirja li tibqa’ 
tintwera sena wara sena. X’se tesperjenza llum? X’tip ta’ bżieżaq nistgħu 
nagħmlu? 
Ingħaqad magħna għal din il-wirja speċjali hekk kif nesploraw minn xiex 
inhuma magħmulin il-bżieżaq, x’forom jista’ jkollhom u kif nistgħu nżommu 
bużżieqa f’idejna! 

Età: 3+           Tul: 30 minuta (il-pubbliku); 45 minuta (l-iskejjel) 

 

Science on Fire
Wirja Xjentifika Interattiva

Qanqal il-kurżità fik b’wirja bin-nar li tlaqqa’ l-kimika mal-ispettaklu. Ara 
fjammi bil-kuluri tal-qawsalla jivvjaġġaw u jtiru fl-arja, u blalen tan-nar 
ikkontrollati jiżvelaw is-sigrieti tal-kombustjoni, l-enerġija u r-reazzjonijiet 
tal-elementi. Hija x-xjenza tan-nar: brillanti, affaxxinanti u mogħtija l-ħajja 
biex taraha b’għajnejk b’mod sikur.
 

Età: 5+           Tul: 30 minuta (il-pubbliku); 45 minuta (l-iskejjel)

 

Qatra Qatra 

Wirja Xjentifika Interattiva
 
L-ilma huwa essenzjali għalina! Iżda minn fejn ġej? Se nkunu qed insegwu 
qatra waħda ta’ ilma tul il-vjaġġ tagħha mis-sħaba sal-vit u lura. Matul il-
vjaġġ se nesploraw iċ-ċiklu tal-ilma u niskopru kif il-Maltin użaw ix-xjenza 
biex jiġbru, jaħżnu u jipproteġu l-ilma. 

Età: 7+           Tul: 30 minuta (il-pubbliku); 45 minuta (l-iskejjel)



Digit Diggers  

Workshop prattiku 
 
Ingħaqad ma’ tim ta’ paleontologi żgħażagħ hekk kif jikxfu marki tal-passi 
tad-dinosawri li jistgħu jiżvelaw sigrieti inkredibbli dwar dawn il-kreaturi 
tal-qedem. Billi janalizzaw u josservaw dawn il-passi, il-parteċipanti se 
jgħaqqdu l-istorja tad-dinosawri, jitgħallmu kif kienu jimxu, kemm kienu kbar 
u anke dak li kienu jieklu! 

Età: 7+           Tul: 60 minuta 

 

It’s Only Natural 
Sessjoni ta’ Logħob Sensorju
 
Din is-sessjoni ta’ logħob sensorju tgħaqqad lit-tfal man-natura permezz 
ta’ tessuti u materjali ispirati mill-ħajja ’l barra mid-dar. Il-parteċipanti 
jesploraw iz-zkuk, il-ġebel, il-weraq u l-passi tal-annimali filwaqt li 
jiskopru forom, uċuħ u patterns differenti li jinkoraġġixxu l-kurżità u 
l-apprezzament tad-dinja naturali. 

Età: 0-3           Tul: 30 minuta 

 

Festa fir-Renju tar-Ramel
Workshop bl-Irrakkuntar tal-Istejjer
 
Wasal iż-żmien tad-divertiment fir-Renju tar-Ramel! Ingħaqad magħna 
għal sessjoni animata ta’ rakkontar tal-istejjer li fiha se niżfnu, nilagħbu u 
ngħinu lill-ħbieb tagħna tal-bajja jħejju ruħhom għall-aqwa party li qatt sar. 
Bil-logħob, il-moviment u sorpriżi divertenti din is-sessjoni hija perfetta għal 
studenti żgħar li huma lesti jiskopru dwar il-kreaturi Maltin tal-bajjiet. 

Età: 3-6	 Tul: 30 minuta 

 

Planetarium
Titilfux l-esperjenza tal-Planetarium, fejn kuljum 
se jintwerew għażla ta’ films differenti li jkopru 
mhux biss suġġetti relatati mal-ispazju, iżda 
wkoll varjetà ta’ suġġetti STEAM.


